
NODYN CYFARWYDDYD DIOGELU A'R GWASANAETH DATGELU A GWAHARDD (DBS) CYMDEITHAS GWENYNWYR CYMRU
 
 
 
 
 
 
 
 
 
Adolygir y nodyn cyfarwyddyd hwn yn barhaus, o leiaf unwaith y flwyddyn. Bydd CGC yn adolygu'r cyfarwyddyd, yn dilyn ymgynghori, lle y bo'n briodol. 
Dyddiad cyhoeddi:  Hydref 2023 
Dyddiad yr adolygiad diwethaf: Tachwedd 2024 
 
 
Cyflwyniad 
Mae gweithgareddau CGC a'i Haelod-Gymdeithasau yn gallu dod â'n haelodau i gysylltiad uniongyrchol ag unigolion a grwpiau sy'n awyddus i ddysgu rhagor am wenyn a gwenyna.  Mae gallu rhannu ein gwybodaeth ag eraill, drwy fynychu sioeau a digwyddiadau eraill, sgyrsiau/ymweliadau ag ysgolion, cyrsiau, gweithdai, neu ddigwyddiadau blasu, yn gallu bod yn werthfawr a rhoi boddhad i bawb o dan sylw. Fodd bynnag, mae'n dod â chyfrifoldebau pwysig o ran diogelu. 
Mae diogelu'n ddyletswydd gofal ar bawb sy'n dod i gysylltiad â sefydliad a'i waith.  Mae'n gyfrifoldeb ar bawb ac mae gan bob un ohonon ni ddyletswydd gofal dros bawb, ond yn enwedig dros blant, pobl ifanc ac oedolion mewn perygl sy'n cymryd rhan yn ein digwyddiadau neu sy'n eu mynychu, a hynny i ddiogelu eu llesiant, ac i'w hamddiffyn rhag niwed corfforol, rhywiol neu emosiynol a rhag esgeuluso a bwlio.  Bydd deall y cyfrifoldeb hwnnw a beth mae'n ei gynnwys yn helpu i sicrhau ein bod ni'n cadw'r grwpiau hynny'n ddiogel pan maen nhw'n cymryd rhan mewn digwyddiadau fel hyn.   
Mae llawer o ddeddfwriaeth yn ymwneud â diogelu ond yr hyn sy'n berthnasol yng Nghymru yw Deddf Gwasanaethau Cymdeithasol a Llesiant (Cymru) 2014.  Mae'r ymagwedd yng Nghymru wedi'i chrynhoi yn y Cod Ymarfer Diogelu hwn a gyhoeddwyd gan Lywodraeth Cymru (LlC). 
Mae Byrddau Diogelu Rhanbarthol ledled Cymru ac mae'r rhain hefyd yn rhoi llawer o arweiniad ac adnoddau diddorol – https://bwrdddiogelu.cymru/
Mae Gweithdrefnau Diogelu Cymru ar gael hefyd drwy ap y mae'n bosibl ei lawrlwytho o Apple App Store a Google Play Store.   
Mae ychydig o e-ddysgu Ymwybyddiaeth Sylfaenol o Ddiogelu –  yma 
 
Aelod-Gymdeithasau CGC 
Mae'n ofynnol i Aelod-Gymdeithasau CGC sy'n gweithio gyda phlant ar eu pennau eu hunain a/neu gydag oedolion mewn perygl fod â Pholisi Diogelu y mae'n rhaid ei weithredu. Mae hwn yn ofyniad gorfodol i gyrff sy'n gweithio gyda phlant pan nad yw'r rhieni'n bresennol.    
Mae'r Comisiwn Elusennau yn nodi disgwyliadau eglur o ran beth sydd i'w ddisgwyl gan elusennau ac mae'n bosibl gweld canllawiau cynhwysfawr yma: - https://www.gov.uk/guidance/safeguarding-duties-for-charity-trustees  Ond mae gan unrhyw gorff, boed yn elusen ai peidio, ddyletswydd gofal dros unrhyw un sy'n dod i gysylltiad ag ef a'i waith. 
Dylai pob aelod-gymdeithas ystyried a oes angen iddi fod â pholisi diogelu yn ei le gan ystyried cyfarwyddyd LlC ac ati mewn perthynas â'r gweithgareddau penodol y maen nhw'n ymwneud â nhw.  Felly rydyn ni'n annog pawb sy'n ymwneud â threfnu/cyflwyno gweithgareddau a digwyddiadau i ddod yn gyfarwydd â'r cyfarwyddyd y cyfeiriwyd ato fel y gallan nhw sicrhau bod ganddyn nhw fesurau a pholisïau diogelu priodol yn eu lle.   
Mae gan CGC ei hun bolisi sy'n berthnasol i weithgareddau a digwyddiadau y mae'n eu trefnu a'u rheoli'n uniongyrchol (LINK TO WELSH WBKA SAFEGUARDING POLICY) ac mae'n cynnwys rhai diffiniadau defnyddiol. 
 
DBS 
Y DBS yw'r Gwasanaeth Datgelu a Gwahardd /(Disclosure & Barring Service) a dyma'r corff sy'n gyfrifol am ddarparu gwiriadau cofnodion troseddol swyddogol i helpu cyflogwyr ac eraill i asesu pa mor addas yw unigolyn ar gyfer rôl benodol, boed yn un â thal neu'n un wirfoddol.  Mae mathau gwahanol o wiriadau’r Gwasanaeth Datgelu a Gwahardd ac mae'r rhain wedi'u hesbonio yma.
Yng nghyd-destun gweithgareddau cymdeithasau gwenyna, mae gwiriadau DBS yn debygol o fod yn ofyniad yn unig lle mae gweithgaredd heb ei oruchwylio neu lle mae'r gweithgaredd penodol yn un "a reoleiddir”.  Mae'r hyn sy'n weithgaredd a reoleiddir gydag oedolyn wedi'i ddiffinio yn y cyfarwyddyd hwn a gyda phlentyn yma.
Bydd y rhan fwyaf o'r gweithgareddau y bydd unigolion yn eu gwneud o fewn Aelod-Gymdeithasau CGC naill ai wedi'u goruchwylio – e.e. rhoi sgwrs i ysgol ym mhresenoldeb staff addysgu, neu fyddan nhw ddim yn rhai a reoleiddir, ac felly fydd dim angen tystysgrif DBS.   
Fodd bynnag, dim ond £18 y mae gwiriad DBS Sylfaenol yn ei gostio ac mae'n bosibl i unrhyw un dros 16 wneud cais amdano. Felly, efallai bydd cymdeithasau'n dymuno ystyried ei gwneud hi'n ofynnol i unigolion allweddol gael gwiriad fel hyn yn rhan o'u mesurau diogelu.   
Mae'n annhebygol y bydd angen gwiriadau DBS Safonol neu Fanwl ar gyfer y rhan fwyaf o'r gweithgareddau y mae cymdeithasau gwenyna'n eu gwneud, ond os oes gweithgareddau a reoleiddir neu heb eu goruchwylio'n digwydd, efallai bydd angen gwiriadau fel hyn.  Dylai aelodau gael eu harwain gan gyfarwyddyd LlC ac ati a sut bydd hyn yn berthnasol i'w gweithgaredd penodol.  
 
Yswiriant CGC  
Mae amodau ym mholisi yswiriant CGC (gall aelodau gael y manylion llawn o ofyn amdanyn nhw) ynghylch diogelu rhag cam-drin.  Felly, mae'n bwysig bod gan aelod-gymdeithasau bolisïau priodol yn eu lle sy'n rhoi sicrwydd ynghylch eu gweithgareddau penodol, ac mae’n bwysig eu bod yn cadw at y polisïau hyn.  Gall CGC, yn rhan o'i gweithgaredd cofrestr risg ehangach, ofyn am sicrwydd gan ei Haelod-Gymdeithasau eu bod yn cydymffurfio o ran y mater hwn er mwyn sicrhau bod amodau polisi yswiriant CGC mewn perthynas â Diogelu yn cael eu bodloni.   

